Opitz, Martin: Sonnet (1624)

Was will ich vber Pusch/ was will ich vber Sandt/
Was will ich vber See/ vnd durch die wiste Wellen
In eine frembde Welt/ den Perlen nach zustellen/
Es sey ans Rote Meer/ es sey ins Mohrenlandt/
Mein Lieb hat doch allein (ach daf3 ich sie erkant!)
Die Perlen/ die so schon/ als jehmals funden waren/
Al irgendt jemand auch von denen/ welche faren
Ins Reich Arabien vnd gantz Egypten/ fandt.

Sie tregt in dem Gesicht zween Edel Asteriten/
Die Lippen sein Corall/ die Wangen sein Robin/
Die zarten Bruste sein von schonen Chrisolithen.
O were nicht Demant jhr Hertz vnd harter Sinn!
Gewinn ich disen Schatz/ wegk aller vberflul3:
Was soll mir Gut vnd Gelt/ so ich jhr darben muf3.

